Kefahaman terhadap Islam
bukan hanya kerohanian

I -JF%E& secara global: Nasir

KgTA I\I'NQBALQJ: Kelahaman terhadap Islam di negara ini
amat dituntut tidak hanya tertumpu kepada pertumbuhan pemiki-
ran dalam batas ritual atau kerohanian sempit tetapi dilihat secara
global dari perspektif psikologi. sosial dan budaya.

Menteri Di Jabatan Ketua Menteri, Datuk Haji Nasir Tun
Sakaran, menjelaskan perspektif Islam mestilah dalam konsep
yang luas.

*Keluasan skop itu tidak hanya dalam batas indoktrinatif tetapi
harus dilihat daripada keperluan manusia memahami Islam dalam
erti kata yang komprehensif,” kata Nasir.

Nasir berkata demikian sempena merasmikan Bengkel
Penulisan Volume ‘Malaysia and Islam In The Global Context:
Psychological, Social and Cultural Perspectives’.

Bengkel dianjur Unit Penyelidikan Psikologi dan Kesihatan
Sosial Universiti Malaysia Sabah itu disertai 60 peserta dihadiri
sama Naib Cancelor UMS, Prof. Datuk Dr.Mohd. Noh Dalimin,
Ketua Unit Penyelidikan Psikologi dan Kesihatan Sosial UMS,
Prof. Madya Dr.Rosnah Ismail dan Pengarah Pusat Penyelidikan
& Inovasi UMS, Prof. Dr. Ridzwan Abd. Rahman.

Nasir yang juga Menteri bertanggungjawab mengenai Hal
Ehwal Agama tslam Negeri Sabah. berkata meskipun dalam per-
kembangan sains dan teknologi ada pihak beranggapan agama
tidak lagi relevan dan tamadun silam tidak semestinya menjadi
rujukan kemajuan serta’ perubahan namun. dengan ketinggian
ilmu pengetahuan dan daya intelek itulah manusia dapat men-
jangkau pelbagai-keperluan serta melepasi segala halangan dan
rintangan di samping mencapai ketinggian darjat akan cita-cita
Islam sebagai agama suci.

“Bidang ilmu pengetahuan adalah satu perkara yang sangat
luas dan sememangnya tidak mampu dikuasai semua manusia ker-
ana ilmu itu umpama lautan yang sangat luas dan hanya setitis
mampu dimiliki manusia,” kata Nasir,

Nasir berkata. usaha penganjuran bengkel seumpama ini bukan
sahaja akan dapat mengumpul serta menerbitkan karya ilmiah
berlandaskan agama Islam selain memupuk budaya cintakan ilmu
malah akan dapat membantu menangkis tanggapan negatif barat
terhadap Islam dan umatnya.

“Usaha scumpama ini selaras dengan prinsip yang terkandung
dalam pendekatan Islam Hadhari ‘Penguasaan Ilmu Pengetahuan’
di mana masyarakat diseru mengamalkan budaya meningkat pen-
guasaan ilmu pengetahuan dengan pembelajaran sepanjang hayat
dan melibatkan diri dalam program penyelidikan, pembangunan
bagi melahirkan manusia berilmu dan memiliki kemahiran.” kata
Nasir.

Nasir menambah, langkah positif UMS menganjurkan bengkel
itu diharap dapat menjadi teladan contoh kepada semua pihak
memberikan sumbangan berguna bagi membentuk masyarakat
berilmu dan berdaya saing.

“Kita berharap usaha penulisan buku seumpama ini akan dapat
disebarluaskan dan memberikan manfaat kepada seluruh rakyat
dan masyarakat di samping memberikan gambaran sebenar men-
genaitsiam sebenar.” kata Nasir.




